
ᐅᖃᐅᓯᐅᔪᖅ ᒐᕙᒪᖓᓐᓂ ᐊᑯᑭᑦᑐᐃᑦ ᓄᓇᕗᓪᓗ ᐱᔾᔪᑎᒋᓪᓗᒍ EUᒥ ᑲᑐᔾᔨᖃᑎᒌᑦ 

ᓇᑦᑎᕋᓱᒃᑕᐃᓕᑎᑦᑎᓂᕐᒧᑦ ᐊᑐᐊᒐᒪ  

 

ᑕᐃᒪᐃᒻᒪᑦ, ᔫᓂ 28, 2014-ᒥ ᓄᓇᕐᔪᐊᒥ ᑕᐅᖅᓯᖃᑎᒌᖃᑦᑕᕐᓂᕐᒧᑦ ᑲᑐᔾᔨᖃᑎᒌᖏᑕ ᐱᒋᐊᒃᑲᓐᓂᕐᓂᕐᒧᑦ ᑲᑎᒪᔨᖏᑦ 

ᑲᔪᓯᑎᑦᑎᓪᓗᑎᒃ ᐋᖅᑭᒃᑕᐅᔪᓂᑦ WT/DS400/AB/R ᐊᒻᒪᓗ WT/DS401/AB/R;  

ᑕᐃᒪᐃᒻᒪᑦ, ᐱᑎᑦᑎᓪᓗᑎᒃ ᑖᒃᑯᓂᖓ ᐋᖅᑭᒃᑕᐅᔪᓂᑦ, EUᒥ ᑲᑐᔾᔨᖃᑎᒌᑦ ᐱᓇᓱᒃᓯᒪᖕᒪᑕ ᐋᖅᑭᒋᐊᖅᑕᐅᓗᑎᑦ 

ᐊᑐᐊᒐᖏᑦ (EC) ᓈᓴᐅᑖ. 1007/2009 ᑕᐅᖅᓰᖃᑎᒌᖃᑦᑕᕐᓂᕐᒧᑦ ᕿᓯᖕᓂᑦ, ᐊᒻᒪᓗᑦᑕᐅᖅ ᓄᓇᖃᖅᑳᖅᓯᒪᔪᑦ ᓄᓇᓖᑦ 

ᐃᓚᐅᖃᑕᐅᙱᓪᓗᑎᒃ, ᒪᓕᖁᓪᓗᒋᑦ ᓄᓇᕐᔪᐊᒥ ᑕᐅᖅᓰᖃᑦᑕᕐᓂᕐᒧᑦ ᑲᑐᔾᔨᖃᑎᒌᑦ ᐋᖅᑭᒃᑕᖏᓐᓂᑦ;  

ᑕᐃᒪᐃᒻᒪᑦ, ᐃᓄᐃ ᓄᓇᓕᖏᑦ ᐊᑯᑭᑦᑐᓂ ᑲᓇᑕᒥᓗ ᐊᒃᑐᖅᑕᐅᓪᓚᑦᑖᕐᒪᑕ EUᒥ ᑲᑐᔾᔨᖃᑎᒌᑦ 

ᓇᑦᑎᕋᓱᒃᑕᐃᓕᑎᑦᑎᓂᖓᓄᑦ ᐊᒻᒪᓗ ᓄᓇᖃᖅᑳᖅᑐᑦ ᓄᓇᓖᑦ ᐃᓚᐅᖃᑕᐅᙱᓪᓗᑎᒃ EUᒥ ᑲᑐᔾᔨᖃᑎᒌᓂᑦ (EU); 

ᐃᓕᓴᖅᓯᓂᖅ ᐱᒻᒪᕆᐅᓂᖓᓂᒃ ᓇᑦᑎᕋᓱᖃᑦᑕᕐᓂᕐᒥᑦ ᕿᓯᖏᓐᓂᒡᓗ ᐅᑭᐅᖅᑕᖅᑐᒥ ᐃᓄᖕᓄᑦ.  

ᐃᓕᓴᖅᓯᓂᖅ ᓇᑦᑎᕋᓱᖃᑦᑕᕐᓂᖅ ᐱᖅᑯᓯᐅᖕᒪᑦ ᐱᓪᓚᕆᐅᓪᓗᓂᓗ ᐃᓕᖅᑯᓯᖏᓐᓄᑦ ᒪᓕᒃᑐᖅ ᐃᓗᓕᖏᓐᓂᑦ 

ᐊᑐᐃᓐᓇᖃᑦᑕᕐᓗᑎᒃ ᐃᓅᓇᓱᐊᕐᓂᕐᒧᑦ ᐱᑕᖃᐅᕐᑐᓄᑦ;  

ᐃᓕᓴᖅᓯᓂᖅ ᑕᐅᓴᑎᓄᑦ ᐊᕐᕌᒎᒐᓴᖕᓄᑦ, ᓇᑦᑎᕋᓱᖃᑦᑕᕐᓂᖅ ᖃᐅᔨᑎᑦᑎᓯᒪᖕᒪᑦ ᓯᕗᓕᑦᑎᓐᓂᒃ ᐱᐅᓕᒃᖠᓯᒪᓪᓗᓂ 

ᑕᐃᒪᐃᖏᓐᓇᕐᖢᓂᓗ ᐃᑲᔪᐃᓂᖃᕐᖢᓂ ᐃᓚᒋᔭᐅᔪᖅ ᐃᓄᐃᑦ ᒪᑭᒪᓇᓱᐊᕈᑎᖏᓐᓂᑦ.  

ᐃᓕᓴᖅᓯᓂᖅ ᐱᔭᕆᐊᖃᕐᓂᖓᓂᒃ ᓇᑦᑎᕋᓱᖃᑦᑕᕐᓂᖅ ᐊᒃᓱᕈᕐᓇᕐᑐᒥᑦ ᓯᓚᒥ ᓲᕐᓗ ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖏᓐᓂᑦ. 

ᐊᕕᒃᑐᖅᓯᒪᓂᖏᑦ ᐊᖏᓂᖅᓴᐅᓪᓗᓂ EUᑉ ᑲᑐᔾᔨᖃᑎᒌᖏᑕ ᓄᓇᓕᖏᓐᓂ ᑲᑎᙵᓗᒋᑦ ᐊᒻᒪᓗ ᖃᔅᓯᐅᓂᖏᑦ 

ᐃᓚᐃᓐᓇᕆᓪᓗᓂᐅᒃ ᐃᐅᔪᑉ ᑲᑐᔾᔨᖃᑎᒌᖏᑕ ᐅᓄᕐᓂᖏᓐᓂᑦ. ᓇᑦᑎᕋᓱᖃᑦᑕᕐᓂᖅ ᐱᑎᑦᑎᔪᖅ ᓂᕿᖃᖅᑎᑦᑎᓂᕐᒥᑦ, 

ᐊᓐᓄᕌᓂᑦ ᑮᓇᐅᔭᖃᕐᓂᕐᒥᒡᓗ ᐃᓄᐃᑦ ᖃᑕᙳᑎᒌᓄᑦ, ᓲᕐᓗ ᐊᔾᔨᕐᓚᒋᓪᓗᓂᐅᒃ ᑰᑰᓯᐅᑉ ᓂᕿᖏᑦ ᑎᖕᒥᐊᓪᓗ (ᓯᑭᓐ) 

ᐱᑎᑦᑎᖃᑦᑕᕐᒪᑕ ᐅᓄᖅᑐᓄᑦ EUᒥ ᖃᑕᙳᑎᒌᒐᓴᖕᓄᑦ.  

ᓇᖏᖃᑎᒌᒃᐳᒍᑦ ᑐᒃᓯᕋᕐᖢᑕ EUᒥ ᑲᑐᔾᔨᖃᑎᒌᑦ ᑎᒍᓯᖁᓪᓗᒋᑦ ᐋᖅᑭᒋᐊᖅᓯᒪᔪᒥᑦ (EC) ᓈᓴᐅᑖ. 1007/2009 

ᐃᒪᐃᑎᑦᑎᓂᐊᕐᓗᓂ: 

 ᐃᓕᓴᕆᓗᒋᑦ ᐱᒻᒪᕆᐅᓂᖏᑦ, ᐱᔪᒪᔭᐅᓂᖏᑦ, ᓂᕿᖃᑦᑎᐊᕈᑕᐅᓂᖏᑦ, ᐃᓕᖅᑯᓯᕆᔭᐅᓂᖏᑦ 

ᐱᖅᑯᓯᑐᖃᐅᓂᖏᓪᓗ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ ᐃᓄᐃᑦ ᓄᓇᓕᖏᓐᓂ.  

 ᐊᑐᕆᐊᕐᓗᑎᒃ ᐱᖅᑯᓯᑐᖃᕐᒥᑦ ᓇᑦᑎᕋᓱᖃᑦᑕᕐᓂᕐᒥᑦ ᑖᒃᑯᓂᖓ ᓄᓇᓕᐅᔪᓂᑦ ᐋᖅᑭᒃᓱᖅᑕᐅᖃᑦᑕᖅᑐᖅ 

ᒪᓕᑦᑎᐊᖅᑕᐅᖁᔨᓪᓗᑎᒃ ᐃᓗᓕᖏᓐᓂᑦ ᐊᐅᓚᐃᓐᓇᕈᑎᐅᓪᓗᑎᒡᓗ.  

 ᐃᓕᓴᕆᓗᒋᑦ ᐃᓗᓕᖏᑦ ᐊᐅᓚᐃᓐᓇᕈᑎᐅᓪᓗᑎᒃ ᐊᑐᖃᑦᑕᖅᑐᑦ ᐅᖃᖃᑎᒌᒍᑕᐅᔪᓐᓇᙱᑦᑐᖅ 

ᐃᓚᐃᓐᓇᖏᓐᓂᐅᔭᕆᐊᖃᙱᖦᖢᓂᓗ. ᐋᖅᑭᒋᐊᖅᓯᒪᔪᖅ ᐊᑐᐊᒐᖅ ᐊᔾᔨᖃᕆᐊᖃᖅᑐᖅ ᐃᓗᓕᖏᓐᓂᑦ 

ᐊᐅᓚᐃᓐᓇᕈᑎᖓᓄᑦ ᐃᒃᐱᒋᑦᑎᐊᕐᓗᒍᓗ ᐊᓯᖏᑕ ᐃᓄᐃᑦ ᐊᑐᖃᑦᑕᖅᑕᖏᓐᓂᑦ ᐃᓅᓇᓱᐊᕐᓂᕐᒧᑦ.  

 ᐊᔾᔨᒋᓗᒍ ᐅᖃᐅᓯᐅᔪᖅ ᐊᑯᓐᓂᖓᓂ ᑲᓇᑕ ᐊᒻᒪ EUᒥ ᑲᑐᔾᔨᖃᑎᒌᑦ, ᐋᖅᑭᒃᓯᔪᖅ ᐋᖅᑭᒃᓯᒪᓂᐅᔪᒥᑦ 

ᐱᔪᓐᓇᕐᓂᕐᒥᑦ ᐃᐅᔪᑉ ᑲᑐᔾᔨᖃᑎᒌᖏᑕ ᕿᓯᖕᓄᑦ ᓄᓇᖃᖅᑳᖅᓯᒪᔪᓄᑦ ᓄᓇᓕᖏᓐᓄᑦ ᑲᓇᑕᒥ, EU 

ᑲᑐᔾᔨᖃᑎᒌᖏᑦ ᑐᓂᓯᒪᑦᑎᐊᖅᓯᒪᓂᕋᕐᖢᑎᒃ ᖃᐅᔨᒪᒋᐊᕐᓂᕐᒥᑦ EU ᑲᑐᔾᔨᖃᑎᒌᑦ ᐊᑐᐊᒐᖏᓐᓂᑦ 



ᑕᐅᖅᓰᖃᑦᑕᕐᓂᕐᒧᑦ ᕿᓯᖕᓂᑦ ᐊᒃᑑᑎᖃᔾᔮᖏᑦᑐᖅ ᑐᙵᕕᖏᓐᓄᑦ ᒪᑭᒪᐅᑎᒃᓴᓄᑦ ᐃᓄᖕᓄᓪᓗ ᐱᔪᒪᔭᐅᔪᓄᑦ 

ᓄᓇᖃᖅᑳᖅᓯᒪᒧᑦ ᓄᓇᓕᖏᓐᓂᑦ ᓇᑦᑎᕋᓱᒃᐸᒃᑐᓄᑦ ᓂᕿᒋᓂᐊᕐᓗᓂᔾᔪᒃ.  

 ᐊᔾᔨᒋᓗᒍ ᑲᑎᒪᔩᑦ ᐋᖅᑭᒃᑕᖏᓐᓂᑦ ᐱᕙᓪᓕᐊᑎᑦᑎᓂᕐᓗ EUᒥ ᑲᑐᔾᔨᖃᑎᒌᓄᑦ ᐊᑐᐊᒐᖓᓂᑦ ᐅᑭᐅᖅᑕᖅᑑᑉ 

ᓄᓇᓕᖏᓐᓄᑦ, ᑲᑎᒪᔩᑦ EUᒥ ᑲᑐᔾᔨᖃᑎᒌᓄᑦ ᐃᑲᔪᖅᓱᐃᓂᖓᓄᑦ EU ᑲᑐᔾᔨᖃᑎᒌᑦ ᐱᓇᔪᒃᑕᖓᓂᑦ 

ᐊᖏᒡᓕᒋᐊᕐᓗᒍ ᐋᖅᑭᒃᓯᒪᓂᖓ ᓄᓇᖃᖅᑳᖅᓯᒪᔪᓄᑦ ᐅᑭᐅᖅᑕᖅᑐᒥ. ᓱᓕᒃᑲᓐᓂᖅ, ᑲᑎᒪᔩᑦ ᐅᖃᖅᓯᒪᖕᒪᑕ 

ᐱᔭᕆᐊᖃᕐᓂᖓᓂᑦ ᑕᐃᒪᐃᒋᐊᕐᓗᑎᒃ ᑭᒡᒐᖅᑐᐃᔪᑦ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ ᖃᐅᔨᒃᑲᖅᑕᐅᓗᑎᒃ 

ᑐᓴᖅᑎᑕᐅᓗᑎᒡᓗ EU ᑲᑐᔾᔨᖃᑎᒌᑦ ᐊᑐᐊᒐᖏᑦ ᐊᒃᑑᑎᖃᑐᐃᓐᓇᕆᐊᖃᕐᓂᖕᓂᒃ ᐃᓄᖕᓄᑦ.  

 ᐊᔾᔨᒋᓗᒍ ᐱᖁᔨᕗᖔᕈᑎ ᐊᑯᓐᓂᖓᓂ EU ᑲᑐᔾᔨᖃᑎᒌᑦ ᐊᑯᑭᑦᑐᓪᓗ, EU ᑲᑐᔾᔨᖃᑎᒌᑦ ᐅᖃᖅᓯᒪᖕᒪᑕ 

ᐃᑲᔪᖅᓱᐃᓂᕐᒥᓂᒃ ᐊᑐᐃᓐᓇᕐᓂᐊᕐᑐᒥᑦ ᐱᕙᓪᓕᐊᑎᑦᑎᓂᕐᒥᑦ ᐊᑯᑭᑦᑐᓂᑦ.  

ᑎᓕᐅᕆᕗᒍᑦ EU ᑲᑐᔾᔨᖃᑎᒌᖏᑦ ᑐᓴᖁᓪᓗᒋᑦ ᐃᓱᒫᓘᑕᐅᔪᓂᑦ ᐅᖃᐅᓯᐅᔪᓂᑦ ᑕᕚᓂ ᐅᖃᖅᑕᐅᓯᒪᔪᒥᑦ, 

ᑎᓕᐅᕆᓗᒋᓪᓗ EU ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖃᑎᒋᓗᑎᒍᑦ ᐊᑐᕐᓗᑎᒃ ᐃᒃᐱᒋᑦᑎᐊᖅᑐᓂᑦ ᐃᓅᓯᑦᑕ 

ᐊᑐᖃᑦᑕᖅᑕᖓᓂᑦ ᐊᒻᒪᓗ ᐊᒥᐊᓕᒐᐃᑦ ᐱᖁᔨᕗᖔᕈᑎᖓ ᐱᔪᓐᓇᐅᑎᖃᕐᓂᖏᓐᓂᑦ ᓄᓇᖃᖅᑳᖅᓯᒪᔪᑦ, ᐱᖁᔨᓪᓗᑎᒃ 

ᓄᓇᖃᖅᑳᖅᓯᒪᔪᓂᑦ ᐊᔾᔨᒌᒥᑦ ᐱᔪᓐᓇᐅᑎᖃᕐᓗᑎᒃ, ᐊᑑᑎᖃᖅᑎᑦᑎᓗᑎᒡᓗ, ᐊᑐᓕᖅᑎᑕᐅᓂᖓ ᓄᓇᖃᖅᑳᖅᓯᒪᔪᑦ 

ᓄᓇᓖᑦ ᐃᓚᐅᖃᑕᐅᙱᓪᓗᑎᒃ.  


